
ﬂaparicién no noso Ordenamento xuridico da nova e polémi-
ca Lei 30/1992, de réxime e procedemento comuin, suscitou
xa numerosos comentarios criticos na doutrina, que consideran
tamén a nova regulacion establecida para a responsabilidade pa-
trimonial das administraciéns publicas. E algo similar ocorre coa nor-
mativa de desenvolvemento (R.D. 429/1993) reguladora dos
procedementos nesta materia. Faltaba, sen embargo, unha obra
que, de maneira globale cun enfoque practico ainda que non ex-
cluente das consideraciéns teéricas e categoriais, abordase en con-
xunto toda a problemitica do instituto resarcidor pablico. Tal como
nos ten afeitos en tantos outros sectores do noso ordenamento, Xe-
stis Gonzalez Pérez cubriu venturosamente esta necesidade.

Estamos, en efecto, ante un auténtico tratado do dereito regu-
lador da responsabilidade patrimonial das administraciéns publi-



cas, e non s6 delas, senén tamén da que poida afectar ¢ Estado
polo funcionamento da xustiza e a este e 4s comunidades auté-
nomas polos seus actos lexislativos. Conséguese, asi, unha nece-
saria complitude de tratamento, especialmente significativa respecto
destes dltimos puntos derivados da CE e da regulacién que a pro-
pia Lei 30/92 efectia 6 respecto.

A bibliograffa que se comenta e critica é copiosisima e igual
ocorre coa normativa de todo rango emanada tanto do Estado co-
mo das comunidades auténomas e a derivada do dereito comuni-
tario europeo. E exhaustiva (centos de sentencias) é a contribucion
da xurisprudencia das distintas salas do Tribunal Supremo que,
con maior ou menor orixinalidade e audacia (escasas ambas en
opinién de Gonzilez Pérez), foi delimitando a funcionalidade do
sistema de responsabilidade patrimonial dos poderes publicos.

A obra dbrese cun titulo introductorio no que, en catro capitu-
los, se analizan con carécter xeral a responsabilidade derivada de
actos lexislativos e tratados internacionais, polo funcionamento da
Administracion de xustiza, e a estricta responsabilidade patrimo-
nial das administraciéns publicas. Hai, respecto da primeira, unha
clara conciencia e reaccion fronte 4 innegable virtualidade limita-
tiva, de delimitacion e de ablacién que pode derivar dos actos do
poder lexislativo e a moi criticada regulacién do artigo 139.3 da
LRXPA. A andlise da responsabilidade polo anormal funcionamento
da xustiza inclde os pronunciamentos do Tribunal Constitucional
e aborda as dificultades que a sta aplicacién formula. A conside-
racion global que neste titulo se efecttia da responsabilidade das
administracions pablicas enmarca, coa expresién dos grandes te-
mas (responsabilidade e indemnizacion, clases, unidade de réxime,
ambito da LRXPA), o exhaustivo estudio que a continuacion se efec-
tda da institucion resarcidora.

Qutros tres titulos, en efecto, estructurados en once capitulos
e diversas seccions, danlle acabado tratamento 4 relacion xuridi-
ca obrigacional (suxeitos, obxecto e contido), 6 nacemento, mo-
dificacién e extincién da responsabilidade, e 6s procedementos
para facela efectiva.

En todos eles o autor proporciona a stia persoal sistematica e cri-
terio sobre os mdltiples problemas xurdidos en materia de res-
ponsabilidade patrimonial. O carécter préctico da obra (que se
constata, ademais do dito, polos completisimos indices analiticos
lexislativo e xurisprudencial) non impide, asi, senén 6 contrario,
o contraste doutrinal de opiniéns sobre un instituto que con razén
cualificaba Hauriou como verdadeira clave de béveda do dereito
administrativo. E neste sentido, o enfoque de Gonzélez Pérez é
sempre aquel tan reclamado de conciliar en materia de responsa-
bilidade publica a defensa do individual coa dos intereses colec-

tivos: reclamar e defender nun sistema eficaz as conquistas ga-
rantidoras dos cidadédns sen incorrer en mesquina agresividade
coa Administracidn.

Unha obra, en fin, que hai que saudar con satisfaccion e agra-
decemento, tanto desde o dmbito académico como funcionarial,
xudicial e da avogacia. A sta capacidade de informacién, analise
critica, exhaustividade e enfoque asi o xustifican. k€

